Врз основа на одредбите на член 34 од Статутот на Стопанската комора на Македонија, Македонската асоцијација на металите, на Конститутвната седница одржана на 10.03.2006 година, ги донесе следните 

П Р А В И Л А
за  организација  и начин на работа
на Македонската асоцијација на металите
I. Општи одредби  

Член 1

Со овие Правила поблиску се уредува организацијата и начинот на работа на Македонската асоцијација на метали (во натамошниот текст: МАМ).

МАМ разгледува прашања од областа на црната,обоената металургија и металопреработувачката дејност, инжинерство, трговија со производи од метали, како и усогласување на определбите за развојната политика и заштита на животната средина.

II. Организација на МАМ
Член 2


Согласно целите, задачите и функциите, членови на МАМ можат да бидат:  


- претставници од, асоцијации, здруженијата, групации по дејности во рамките на Стопанската комора на Македонија;


- стручни лица и експерти во областа на истражувањето, експлоатацијата, преработката и трговијата на метали;

III. Органи и тела
Член  3


МАМ ги има следните органи и тела:

- Претседател и потперетседатели 

- Постојани и повремени помошни тела ( груапации,комисии, совети на експерти и сл).

Член 4

Претседателот и потпретседателит се избираат од претставници- членови на МАМ, со мандат од 4 (години).  

Член 5

Претседателот на МАМ ги свикува седниците на МАМ и претседава со неа, покренува иницијатива за разгледување на определени прашања за седницата, го предлага дневниот ред, соработува со претседателите на другите тела и облици на Комората и работи согласно законот,Статутот на Стопанската комора на Македонија и актите на МАМ.

 
IV. Начин на работа
Член 6

МАМ работи на седници.


Работата на МАМ е јавна.

Седниците на МАМ ги свикува претседателот на МАМ по своја иницијатива, по барање од најмалку 1/3 од вкупниот број на членови на МАМ, по предлог на претседателот на Комората или друго тело на Комората.

Член 7

Поканата за седниците на МАМ се доставуваат најдоцна 5 дена пред денот определен за одржување на седницата до сите членови на  на МАМ и претседателот на Комората.

Член 8

Со покана за седницата на членовите на МАМ им се доставува предлогот на дневниот ред, со материјалот што ќе се разгледува на седницата, како и  записникот од предходната седница, доколку порано тој не е доставен или е договорено поинаку.

Во исклучителни случаи, претседателот на МАМ може да свика седница во рок пократок од 5 дена. Дневниот ред за таа седница може да се предложи на самата седница на која на членовите на МАМ се врачува материјалот за седницата.

За седницата што е свикана по предлог на друг орган, тело или облик на Комората, поканата за седницата со материјалот што  ќе биде  предмет на разгледување се доставува и на тој орган, тело или облик што ја иницирал средбата.

Член 9

По отварање на седницата се пристапува кон утврдување на дневниот ред.

Секој член на МАМ има право на седницата на МАМ да предложи одредени прашања да се стават на дневен ред и е должен да го образложи интересот на  предлогот.

По утврдување на дневниот ред, се пристапува кон усвојување на записникот од претходната седница.

Член 10

МАМ може да одлучува полноправно доколку на седницата присуствуваат повеќе од половината избрани членови на МАМ што  претседателот  го констатира на седницата.

Откако претседателот ќе констатира дека на седницата се присутни мнозинството од вкупниот број членови на МАМ, дава кратко појаснување во врска со работата на седницата, а потоа се преминува на работа по одделни прашања што се на дневен ред. 

Воведно излагање поднесува изготвувачот на материјалот, а потоа добиваат збор учесниците во дискусијата.

Претседателот го заклучува претресот по одделни прашања од дневниот ред и откако ќе се утврди дека нема пријавени за дискусија оформува заклучок.

Член 11

Заклучоците, ставовите и мислењата на седницата на МАМ се донесуваат со мнозинство на гласови од присутните  членови на МАМ.

Гласањето по правило се врши јавно. За одделни прашања  може  да се  одлучува со тајно гласање.

Член 12

Покрај членовите на МАМ на седницата може да присуствуваат поканети експерти од областа на металите, членови на Управниот одбор на Комората, членови на други тела и облици на организирање на Комората, гости, без право на одлучување.

Член 13

На седницата на МАМ се води записник. 

Записникот содржи дата на одржување на седницата, список на присутните членови на седницата и список на останатите присутни на седницата, дневен ред на прашањата што се разгледуваат, како и заклучоците, ставовите, мислењата  и предлозите  што се  усвоени  за секое прашање пооделно,  кое се разгледувало на седницата.

Член 14

Секој од членовите на МАМ или присутните лица кои не се членови, има право да бараат нивното излагање во целост или дел од него, да влезе во записникот за седницата.

Член 15

Записникот од секоја седница на МАМ им се доставува на сите  членови на МАМ, најкасно 5 дена пред денот определен за одржување на наредната седница.

Секој член има право на наредната седница на МАМ да стави забелешка на текстот од записникот.

Ако се усвои забелешка, ќе се извршат потребните измени во записникот.

Усвоениот записник го потпишува председателот на МАМ.
Член 16

Членовите на МАМ  имаат права и должности:

- да присуствуваат и да  учествуваат во работата на седницата на МАМ;

- да даваат забелешки, мислења, предлози и да сугерираат за решавање на  пооделни прашања кои се на дневен ред на седницата; 

- да учествуваат во разгледувањето и заземањето ставови по сите  прашања за кои се на дневен ред на седницата;

- да  покренуваат инцијатива за унапредување на работата на  МАМ и активно работат на остварувањето на ставовите и заклучоците  на МАМ;


- по барање на МАМ да учествуваат во работата на Управниот одбор на Комората, на чии седници се разгледуват прашања од интерес на МАМ. 



V. Соработка со други органи, тела, облици 

    и други форми на работа и одлучување
Член 17


МАМ соработува со други органи, тела, облици и форми на работа во Комората во одлучување за прашања што се од заеднички интерес.


МАМ соработува и со други органи, организации и заедници, невладини организации од металниот комплекс, научни институции, факултети, со цел за поуспешно функционирање.

Член 18

МАМ може да организира заедничка седница со други здруженија, регионални комори, или групации на Комората по прашања  од заеднички  интерес.


Инцијативата за свикување на заедничка седница може да даде претседателот на МАМ или претседателот на Комората.

VI. Завршни  одредби
Член 19


Стручните работите на МАМ ги врши стручно лице на Стопанската комора на Македонија.


Лицето од став еден на овој член, се грижи за организацијата на седниците, за водењето и изготвувањето записник, како и изготвување на сите акти што се донесуваат на седницата на МАМ.


Стручното лице обавува и други работи од делокругот на работа на МАМ во договор со претседателот на МАМ, како што се: следење на законите од областа на металниот комплекс, покренување на инцијатива за реализација на проекти од областа на ефикасно користење на енергетскиет ресурси, презентации на нови технологии, едукативни седници од областа на металите, покренува иницијативи во другите зруженија за проблеми поврзани со ефикасно користење на другите ресурси кои се во фунција на производите , заштита на животната средина и слично.

Член 20

Овие Правила влегуваат во сила со денот на нивното донесување.

Претседател, 

10.03.2006 година




Илија Гечев 

С к о п ј е
